YALQIZ


گلير زيققينا زيققينا
گوًردوم سحر غصه بَه‌يي گلير زيققينا زيققينا

الينده وار غم توٍته‌يي چالير زيققينا زيققينا

گيريب آغير يوٍك آلتيندا، آغير يوٍكون تك آلتينا

ووُرون اوْنون جك آلتينا، چكير زيققينا زيققينا

قاتيب، قاريشديريب سوًزو قوُلاق آغير، گوًرمور گوًزو

توًكوب الكده اوًسه‌يير الير زيققينا زيققينا

آراليغين يالان سوًزو، يالان، مالان، پالان سوًزو

ماققاب اوْلوبدو بئينمي، ده‌لير زيققينا زيققينا

باشين سليبدي يئمله‌يير، بير دره‌ده قوْيون كيمي

هر هوًره‌نه، هوًروت باخير، مه‌لير زيققينا زيققينا

ايسته‌ييري بوُروشدورا، هر گلنه سوْخوشدرا

توًكدويو اوْ حياترين، سيلير زيققينا زيققينا

دوْغور نه شيقدا شعريني، ناز ايله باخ اميشديرير

هئي توُتورو گوًي اسگيه، به‌لير زيققينا زيققينا

گوٍلوم، دارتينا دارتينا، ائشين قارپينا قارپينا

«يالقيز» نيققينا نيققينا گلير زيققينا زيققينا

ظاليم پوُللو

بيلميره‌م يارب نه‌دن اوٍز وئردي دوٍنيا پوُللويا

پوُللو ايستيير پوُلسوزو داييم اوٍلاغ تك چوٍللويا
ياغ گئدير ياغ اوٍستونه، يارما ياوان قاينيير ولي

دوٍردو دينلرده داياغ، هر دوٍوره آنجاق پوُللويا

سنده قيسدين وئرمه‌لي يئرلرده يوُخسولدان اوًزون

ائيله‌دين بير بوْللو بخشش، دوُزوسو چوْخ بوًللويا

پوُللولار سالدي سني بير االريله، چنگينه

اوًلدو عاميل شارلاتان مظلوُما، ظاليم زوللويا

واردي بير داش آغريسي يارب دئيرلر سنده‌ده

نازنين دوٍنبوللسوزون وئردين چكه دوٍنيوللويا

كعبه‌سينين معشوُقون هر گوٍن طواف ائتمك ايچوٍن

ايت كيمي عاشيق گرك طوافوندا قوُيروق بوللويا

بير تازا تدبير قيل آي كوًهنه آللاه، طرح توًك

بير نفر سن يوْللا گلسين، قوْيما شئيطان يوْللويا

يالقيزين شعرين روانلير، آنليانلار چوٍن نماز

گوٍنده بئش يوْل ائيله‌سين لعنت بوُ ظاليم پوُللويا

نه دئييم نئيله‌دي؟!

من كي گئتمه‌يرديم غم سوْراغينا

اوْ گليب تپيلدي تئز اوْتاغيما

يالواريب، دوًشندي ال ـ اَياغيما

اوْ قدر اَزيلدي ايسته‌دي اوًزون

اوًزوٍنه يئر ائديب، يئريتدي سوًزوٍن

نه قوْيدو دانيشام، نه قوْيدو گوٍلم

نه اوْ قوْيدو گئدم، نه قوْيدو گلم

قوْزادي قوُيروغون اوْ ائتدي علم

چئويريب چيخارتدي اوْ بير اوُزون

آغزيني آچاركن، اوْ يوُمدي گوًزون

گئچدي گاه ساغيما، سوْلوما گئچدي

آلدي قاباغيما، يوْلوما گئچدي

دوْلاشدي قيچيما، قوْلوما گئچدي

ميندي آشيردي، اوْ ييٌخدي اوًزون
مني زوْرا سالدي، اوْ سيخدي اوًزون

آغزيمين داديني، زهر ائيله‌دي

اوْ بيري ياريمدان بتر ائيله‌دي

نه دئييم نئله‌دي، نه‌لر ائيله‌دي

مني تاهدان ساليب بزه‌دي اوًزون

ايسته‌ديم ديلله‌نم، بره‌تدي گوًزون

اوٍركده سوًزلريم، بير خزانه‌دير

باهاريم سوْووُشوب، اوًز خزانه‌دير

«يالقيز»ام سوًزلريم يالقيزانه‌دير

يا گرك من دئيه‌م ائليمه دوُزون

يادا كي ديليمي كوًكوندن اوٍزون

ساساني عصرينده اوُچان خالچالار

اينديكي سوًز گئچدي يالان اوٍستونه

بوُ يالاني دوْغرو آلان اوٍستونه

قوْي پالاني قوْوزا پالان اوٍستونه

باس يئري‌سين كيم كيمه‌دي آي بالا

گئت قاباغا قالما زاماندان دالا

دوٍشدو يادا باشدا گئده‌ن خوْنچالار

ساخسي كوٍزه عصري سينيق دوْلچالار

شرقسده گوًيرلده اوُچان خالچالار

خالچالارين اوُچماسين اوْ دهريده

مطلبيني گئت اوْخو «همشهريده»

گوًر نه «شرير» اوْردا قيامت ائديب

خالچانين اوُچماسيني اثبات ائديب

دوًورة ساساني‌يه مربوُط ائديب

سنده اوْخو بوُ يالاني كئف ائله

آل دالينا بوُ پالاني كئف ائله

نه آللاهدان ناراضيام،

نه دوًلتدن گيلئي‌لييم

باشداكيلار باشدا گزير، اياق آلتين
اوْدور، گوًرمور

اياق آلتدا قالانلاردا، قاريشقاتك ازيلير

گوًرمور، اوْنلار نئيله‌سينلر؟!!

ناراضيام، گيلئي‌ليييم!

بانك ملّي قاباغيندا، بازارچادا

ميوه ساتان طاباقچيدان، گيلئي‌لييم

ائله بزه‌يير ائله دوُزور

قارا خال‌تك گوًستريركن

اَل آتيرسان گوًتورمگه ـ

گوًرورسن كي، اوْ ده‌ييل‌دير اوْ بيرسيدير.

چوًمچه‌سيني ائله ووُرور، بير دانادا ياخشيلاردان ـ

چوًمچه‌سينده تاپيلمايير

دوًوره گوًروب، ايش اوًيره‌نيب، هر آدامين ايشي ده‌ييل

ائوده يالنيز آييليرام بوًرك باشيما نه جوٍر گئچيب

گوٍنده منيم ايشيم بوُدور.

هئي دئيرم كي آلماييم، يا آلاندا ديقت ائديم

ائله تله قوُرولوبدور، فيكر ائتميرم ـ

اوْردان كئچن اوْ تله‌يه يا دوٍشمه‌سين، يا اياغي ايليشمه‌سين

اوْردا ميوه اوٍچ يوٍز توٍمن، محلله‌ده بئش يوٍز توٍمن!

محلله‌دن آغير گلير، اوْردان آلماق اوًلوك گلير

ميوه ساتانلارين چوْخو، عوام، ساده، ساوادسيزدير

نه خطّي وار نه‌ده فيكري!

خطي خلقي جازلاماقدير

فيكري كئفين سازلاماقدير

بوُنلا بئله

نه آللاهدان ناراضيام، نه دوًلتدن گيلئي‌لييم.

يالقيز دردي
آي دوٍز آدام، شهرلي‌سن؟ كندلي‌سن؟

تبريزلي‌سن، جووندلي، امندلي‌سن؟

يالانچيدان آجيقلي‌سان، دردلي‌سن

دردين گلسين يالانچينين جانينا

چيبان چيخسين قوْلتوغونا، يانينا

محتكرين كاش انباري، داغيلسين

قيرقين اوْدو، وار يوْخونا ياغيلسين

اينكلري ياد گئديبن، ساغيلسين

سوُيا ده‌كسين آهاك‌لاري آچيلسين

ييغديقي مال هئچه پوُچا چيخيلسين

حوقّابازين، داشا ده‌گسين حوققاسي

اوْنو اوُدسون عدالتين ناققاسي

ووُروب ييخسين، حقيقتين، تاققاسي

باغيرساقي دوٍگون دوٍشسون قيريلسين

حق اليله خام بئز تكين جيريلسين

«من» دئيه‌نين باشدان دوٍشسون شابقاسي

مكافاتين خافدان ده‌گسين شاپباسي

شاققالانسين ايكي پارچا شققه‌سي

ياخشي، پيسلر بوُ اوًلكه‌ده، اله‌نسين

يارامازلار ديله گلسين ديله‌نسين

پيس آدامين پوْخو دوٍشسون ترسه‌سي

گئري قالسين، دوْلانماسين چرخه‌سي

ظاليم‌لرين يئره گلسين ارخه‌سي

يالتاق اوْلوب باتيب يئره گيرئيدي

اوًلمه‌يئيدي «يالقيز» اوْنو گوًرئيدي

باغريم اوْلوب قان آللاه

اوٍره‌گيم درده گليب باغريم اوْلوب قان آللاه.

سن اوًزون درديمه چاره ائله درمان آللاه

بوُ سوًز اوٍستونده گئديبدير چوْخونون باشي دارا

توْپراق اوٍسته بله‌شيب قانينا غلطان آللاه

آي جانيم بئله‌ده، فرقيلي اينسان اوْلماز

بوُ سوًز اوٍستونده دئيرلر سنه بوًهتان آللاه

گييه دوًولتلي اوُشاقي گزه الوان ليباسي

يوْخسولون آرواد اوُشاقي قالان عوُريان آللاه

بير پر قو دوًشك اوٍستونده ياتيب ناز ائله‌يه

بيريده تاپمايا بير كوًهنه‌جه يوْرقان آللاه

ميرزعلي معجز رحمتليگه چوْخ رحمت اوْلا

نه گوًزل بوُ سوًزو ائتميشسه اوْ عوٍنوان آللاه

(بالي خلق ائيله‌ميسن يوْخسولو چاتلانماق اوٍچون

اوْنو باتمانلا تيخا، تاج حاجي رحمان، آللاه)

ياخشي صبح چاغي اوْيانديم دئدي شيخ يات گئجه‌دير
ائليرم ايندي قضا نيتي سوُبحان آللاه

«دوُزون آختارسان اگر»

هوًله‌سك گلدي دوٍنن دفتره دوْستوم (ياري)

دئدي: ياز دفتره يالقيز، «دوُزون آختارسان اگر»

ايندي بوُردان سوْوشوردوم ياديما سيز دوٍشدوز
بيرده بوُ تيتري دئيه‌م ياز، «دوُزون آختارسان اگر»

دئديم: آي دوْست هله ايندي دئيرسن بوُ وًزو

دوٍزلري بوُردا تاپارسان، «دوُزون آختارسان اگر»

اوْ قدر اگري، بوُروق يوْللارا چكميشلر، ائلي

بيزيده ائل اينانانمير، «دوُزون آختارسان اگر»

يوْلوموز حق يوْلودور، سوًزلريميز، ائل سوًزودور

آيري بير يوْل يوْخوموزدور، «دوُزون آختارسان اگر»

بيزه توًهمت ووُرا! هر كيمسه اوْ اينصاف‌سيزدير

غرضي وار بيزيله بيل «دوُزون آختارسان اگر»

(ياري) جان آرخايين اوْل، يالقيز اوًزون وقف ائديب

ائللره قوُللوق ائده دوٍز، «دوُزون آختارسان اگر»

ياي وار، قيش وار، چوْخ ايش وار

ايچين آچسان، بوُ سوًزون

گوًره‌رسيز كي، هر ايش وار

هر بير ايشين، ايچينده

بوُروشوق وار، قيريش وار

هر قيوريشين، قاتيندا

سايسيز، ﺳ. ... ش قيريش وار
ايشي گرك، سئچه‌سن

سوْروش واردير، گيريش وار،

آيدين سئچيب، دوُياسان

دوًيوش واردير، باريش وار؟

قاليب سنين، دركيوه
دوُروس واردير، گئديش وار؟

گئتديگين يوْل، باغليدير؟

يا بير يانا، چيخيش وار؟

داغ دره‌تك، دوْلاشيق

يوُققوش واردير، ائنيش وار؟

زندگانليق، اوْيوندور

اوْيوندا هر بير ايش وار

بوُ دوٍنيادا نه قدر

بوُ سيستيم وار، رويش وار؟!

دوٍز ايش يوْخدور اوْنو بيل

هر ايشده بير قميش وار

ياخشي دئييب آتالار

(ياي وار، قيش وار، چوْخ ايش وار)

اوْلمايا گئتدين ايليشدين

وعده وئردين كي گئدنده قاييديب تئز گله‌سن؟

قاييديب گلمه‌دين افسوُس نييه چيخدين بئله‌سن

تلسيردين كي گئدنده تئز اوْلون، وقت اوًتور

تلسيك گئتمه دئديك دوُر، بالاسي دوًز هله‌سن

تلسن ترسه دوٍشر، ياخشي دئييبلر بوُ سوًزو

دوٍشر البّته دئييبلر تله‌يه چوْخ تلسن

سن ده‌ييلدين بئله كي، اوْلمايا دوٍدون هاچالا

سني كيم سالدي بوُ غوًغايه، اوْنو گل ديله‌سن

اوْلمايا گئتدين ايليشدين بالا بير ماوي گوًزه

اينجه بئللي، ساري كوًينكلي، ساريم تيل تئله‌سن

يوْلدا قوْيدون گوًزونو بير قارا قاش گوًز، گوًزلين

گل اوْنون حسرتينين دردينه چاره ائله‌سن

بوُ آبي گوٍنبذين آلتيندا بيزه گئچدي يامان

گوًزله بوُ گوٍنبذين آلتيندا دا گئچمه ميله سن

فيكري قيسا قافاسي بوْش، گوًزو داردان نه چيخار

اوُمو كوُس ائيلمه بوُ قومودان ائتمه‌گيله‌سن

بير قيران اوْوجونا قوْي دوًن بيله‌يين كس

بئله قير... ماز آدامدان نه اوُمورسان هله سن؟

بئيني اوُوهام ايله دوْلموش، قاني جهليله آخان
اوًزلرين يئرلره سوٍرتنلري گوًرسن گوٍله‌سن

آدام اوْلماق يئرينه بوُردا بير عدّه ايت اوْلور

سوٍرونور يئرده عافيلددير كي آغا من ايتيوه‌م

دئميرم بوُ تازا عشقين كلكين سن بيله‌سن

بير پاييز خاطيره‌سي

گوٍنش بوُلوتدادير، آخشاما ياخين

پاييزين قوٍدرته، چاتان چاغيدير

ساليبدير آياقدان، گوٍللو ياي يازي

گوٍللري گوًزوندن آتان چاغيدير

هاوانين اوٍرگي، يئتيم اوُشاق تك

غوٍصه‌دن دوْلوخوب، يامان آغلايير

داغلارين باشيني، بوُرويوبدو چن

دوُمان اوْخشاياندا، بوْران آغلايير

كدرلي بير گوٍندور، توُتقون بير هاوا

ياغيشدا باشلاييب، شيديرقي ياغير

بوُلودلار سوُروسون، سوُروب ياتاغا

طبيعت اللري، سوُتلرين، ساغير

پاييز گوٍنلريدير، زوُمارين فصلي

چيخميشام گوٍذارا، بير آز شئي آلام

اوًز محلّه‌ميزده، تاپا بيلمه‌ديم

يوْلومو ايسته‌ديم، گجيله سالام

ساعات قاباغيندا، تاكسيا مينيب

دئديم باغ قاباغي، آپاريب سالدي

اوًردك، قاز يئريشين يئريين زامان

بير توٍمن يئرينه، اوًن توٍمن آلدي

چتريمي آچاركن، دوٍزه‌لديم يوْلا

غوٍصه‌لي باخيرديم، ميلّت باغينا

گئچن خاطيره‌لر، تيكيلدي گوًزه

آپاردي غم خبر، اوٍرك داغينا

گاه بير آز يئرييب، بير آزجا دوُردوم

نظردن گئچيرتديم، جوانليق چاغين

حاليمي دوُيارلار، اوْ كيمسه‌لركي

گوًروبلر قوْجامان، گوٍلوٍستان باغين

گوٍلوٍستان باغينين، پوْزولموش، حالي

آغاجلار ساراليب، گوًللري سوْلموش

هر يئره باخيرسان، خزه‌لدي چوًر چوب

سوُ آخان آرخلارا، خزه‌لر دوْلموش

دامجي، دامجي ياغيش، اتكلريندن

ساري يارپاقلارين داميردي يئره

گاهداندا سوُروشوب، ياخينلاشيردي

قطره‌لر ايسته‌يير ال اله وئره

كيم ساليب داماقدان، گئچك بوُ سوًزدن

آچماياق اوٍستونو، اوًرتولو قالسن

پاييزدا، ساريم تيل بايراقين آچيب

سوُرودون اوْخوسون، مارشيني چالسين

خوْش اوْلسون حالينا

خوْش اوْلسون حالينا

اوْ بير قوُشون كي

قفسي گوًرمه‌ييب اوًته هوسدن

اوْنداندا گوًز‌لدير اوْ قوُشون حالي

دوٍشموشسه قفسه، اوُچا قفسدن

زمانه سينديرا قوْل، قاناديني

قفسين قاپي‌سين قوْيالار آچيق

آچيق‌سا، يا باغلي، داها نه فرقي

اوْ قوُش كي قفسده، دوٍشه نفسدن.

ايكي كلك، ايكي ملك

ايكي ملك گوًزل كلك قوُروبلار

بو كلكين داليسيندا دوُروبلار

فيرتانالار سوْووُب، عوًمور يوْروبلار

ايكي‌سيده خيدمت ائدير ديلينه

بئللريني، باغلاييب اوًز، ائلينه

چاليشيرلار غزئتده سوًز يازيلسين

اوْراجاق كي موٍمكوندو، دوٍز يازيلسين

فارسجا نمك، توٍركوجه دوُز يازيلسين

قاريشماسين نمك دوُزا، يخ بوُزا

خربزه ده اوًز يئرينده، قارپيزا

اوٍركلر بير، ديلك‌لر بير، ائلده بير

ايستكلر بير، سوًزلرده بير، ديلده بير

آرزوُلار بير، اَمك‌لر بير، فعلده بير

بوُ يوُخونو آيري يئره يوْرمايين

تعبيريني يابانجيدان، سوْرمايين

من بوُ ايشه مات قالميشام

ياريم مني نظرينه آلمايير

آمّا بوُ يار داييم منيم گوًزومده

دينديرمه‌يير، دانيشديرمير سايمايير

بوُنلا بئله سوًزو منيم سوًزومده

من بوُ ياري بس نه اوٍچون سئويرم

مات قالميشام من بوُ ايشه اوًزومده

يالانينا عوًمور بوْيو، دوًزموشم

جانا گليب اليمدن بوُ دوًزومده

ايندي منه سيز سوًيله‌يين، نئيله‌ييم

دوًزمه‌لييم يا اليمي اوُزومده؟!

قيسيب ديشي ايچريمده ساخلاييم؟

يا بوُراخيم آستا ـ آستا سوُزومده

ساخلاسامدا، بوْشلاسامدا گئچيب ايش

گئچميشلره گرك دوْداق، بوُزومده

خاطيره‌لر سيلينمه‌سين ياديزدان

پاييز عوًمرون باشا وئريب بيتيردي

قيش اوًزونو هن ـ هوُن دئيه يئتيردي

بيري تاپدي بيريده وار ايتيردي

هامي بيلير فلسفه‌سين، نئجه‌سين

ياددان چيخارتمايين، چيلله گئجه‌سين

ان اولّده قارپيز ياددان چيخماسين

بير ديليمدن چوْخ اوُشاقلار تيخماسين

سحره دك راحات ياتيب يوُخلاسين

صوٍبحه قدر ايچريسين بوُرماسين

آزي اوْن يوْلا هئي آياغا دوُرماسين

چيخارتمايين قوْنشولاري ياديزدان

داديزديرين اوْنلارادا، داديزدان

خاطه‌لر سيلينمه‌سين ياديزدان

اوْ گئجه‌ني بير بيريزي شاد ائدين

گلن گوٍنلر اوْ گئجه‌دن ياد ائدين

قوام نامه

شئيطان اوْيونو

يئرده آچيلان فرش ده‌ييل دام بالدير

ايندي سپه‌جك بير بيرينه دانه بوُ يئرده

اوْلماز نه رفاقت نه صداقت بوُ قوامدا

چوٍن هاممي گزير محور توٍمانه بوُ يئرده

چوْخ نوع قوام وار ائديرم نقل بيريندن

ائتمزلر اوْغول، رحم پريشانه بوُ يئرده

اوّل گتيريب فرشي آچارلار، دوٍزولرلر

سالاللار نظر، قالييا رندانده بوُ يئرده

هر كس كي آليب قاليني اوّل بئله سوًيلر

وار مايه‌سي منده بيلين آلانه بوُ يئرده

دوًوره دوٍزلوب آچديلا چوٍن نوٍطقي و بياني

گل باخ گوًزليم بازي شئيطانه بوُ يئرده

ناگه اوْ طرفدن بيري سوًيلر كي قازانسين

اوّل آرايا بير قيران عوٍنوانه بوُ يئرده

القصه بوُ نحويله گئچركن نئچه ساعت

از بسكي ووُرار بير بيرينه سندن آشيرديم

بوُ دفعه اوًزون بيل اله فيكرانه بوُ يئرده

سوْندان دئمه كي منده نييه قوْيدون عزيزيم

دوًندو گوٍنوزوم چوٍن شب ظلمانه بوُ يئرده

قيزديرديلار ناگاه گوًره‌سن قوْيدولا بيردن

آلوار قالسين قالي سئيسانه بوُ يئرده

بوُ نوًع قوامه بالاسي، قوْيما دئيرلر

آچ گوًزلريوي ائت گيله دوًرددانه بوُ يئرده

واي اوْنداديكي سنده بوُ ثابتدي دئسينلر

يوْل يوْخدو چيخيب قاچماغا بير يانه بوُ يئرده

آللاه سنه خئيرين وئره بيز خئيريني وئرديك

دوْستوم اوٍرگين باتميا چوْخ قانه بوُ يئرده

اوّل قاليني وئر توْزا قوْي رنگي آچيلسين

وئر پرداغا قوْي قالي گله جانه بوُ يئرده

آرشيندا سنه يوٍز توٍمني دوٍز دوْرودان وار
وئر منفعتين بير تازا پيكانه بوُ يئرده

بير بير هره‌سي آلدي قوامين يوْلا دوٍشموش

ائيلر گوٍلوم عاقيلي، ديوانه بوُ يئرده

آهسته دوُروب هاممي اكيلدي قالي قالدي

دوًورونده گزر صاحيبي مستانه بوُ يئرده

قلبينده دئير كاشكي چيخئيديم بير آز آزدا

آخر گتيريب چوْخ طمعيم جانه بوُ يئرده

ايندي چاغيرديم گلسين ابولفضل يئره باتميش

يا يوْللاييم اوْ جعفر نالانه بوُ يئرده

هر هانسي‌سي گله‌جك دئيه‌جك آرشينا يوٍز وئر

نئليم نه ائديم قالميشام حئيرانه بوُ يئرده

اوًللم گئده‌رم ياخشي يامان منده سيز ايله

بيزدن سوْرا بوُ سوًز قالار افسانه بوُ يئرده

يالقيز نه قدر وصف قوامي دئسن آزدير

دوْلدور قوامين شرحيني ديوانه بوُ يئرده

يارامي اوًزوم باغلاديم

يازديم دوٍشونجه درديني ديوانه باغلاديم

ديوانيمي اوٍركده يانا ـ يانا باغلاديم

آغلاتماديم بيرينده، اوًزوم چوْخلو آغلاديم

ائتديم روانه گوًز ياشين عوٍمّانه باغلاديم

ائل دردي قوْيمادي، من اوْغول غوٌصه‌سي ائدم

گيزلينده آغلاديم، اوٍرگي قانه باغلاديم

آزغين گلن اوْ قوُش كيمي‌يم دوٍشموشم بوْشا

ويرانه‌ليكده بير اوًتري لانه باغلاديم

اوْخشار منيم بوُ آلنيمين يازيسي، عرصه‌دن توْپا

بوُ روُزگار الينده‌كي چوگانه باغلاديم

يئردن اوٍزولموشم، ياشيرام گوًي هاواسينا

وصل نيگاره جاتماغي كيهانه باغلاديم

داغ باسديلار بوُ بوْينوما باش اگمه‌ديم خانا

داغلي سوُكوتولا يوْلومو، خانه باغلاديم
اصوُلو، كوًهنه دَبي، قوُرد يئميش دَني
من گوًيلومو گوًزه‌للره وئرديم گوًزه‌لليگه

ايلقاريمي محبّته، اينسانه باغلاديم

«يالقيز» اوًزوم يارامي آچيب درمان ائيله‌ديم

دوًزدوم عذابه، آغرييا مردانه باغلاديم

بهجت آباد خاطيره‌سي

تضمين

عاشيق اوْلالي، گوًزله‌ميشم، نازلي نيگاري

بوُ گوًزله‌ييب آختارمادا عوًمرومده قوُتاري

هيجران غمي ائتميش بوُ ساياراق رنگيمي ساري

«اوُلدوز ساياراق گوًزله‌ميشم هر گئجه ياري»

«گئژ گلمه‌ده‌دير يار، يئنه اوًلموش گئجه ياري»

وار نه اشارانتي، نه هنيرتي، نه‌دير بير كس

گل ـ گئت كسيليب صوٍبحه ياخين، دوُرموشام از بس

حئيراندي خياليم سوُ اوُزونده ائله‌بيل خس

«گوًزلر آسيلي يوْخ نه قارالتي، نه‌ده بير سس»

«باتميش قوُلاغيم گوًر نه دوًشورمكده‌دي داري»

يوْرغون، يارالي قوُش دوٍشه آزغين، نه كيريلدر!

دَيديكجه سازاق‌دا، ياراسي ائيله گيزيلدر

بو دمده مسيحا نفسي گلسه، ديريلدر

«بير قوُش آييغام، سوًيله‌رك گاهدان اييلدر»

«گاهدان اوْنودا يئل دئيه لاي‌لاي هوُش آپاري»

بير دردي اوٍركلرده تك آللاهدي بيلر كن

بيرده بيلر اشكيله اوْ كي ايسلادا دامن

يوْخدور بوُ سكوتدا اوْلا بير يئر منه مامن

«ياتميش هامي بير آللاه اوْياقدير داها بير من»

«مندن آشاغي كيمسه يوْخ اوْنداندا يوُخاري»

ياتميش قارا بختيم نگرانم، آچيلا صوٍبح
يوْرغون هله ياتماقدا فلقدن قاچيلا صوٍبح

اوْخ تك آتيليب باغريما بيردن ساچيلا صوٍبح
«قوْرخوم بوُدور يار گلمه‌يه، بيردن آچيلا صوٍبح»

«باغريم ياريلار، صوٍبحوم آچيلما سني تاري»

آي خسته كوًنول تئز سحر اوْلماقدا داريخما

سنده سحر عشقينده ديل زاريمي، سيخما

بوُ حالدا آخاركن مني بخت اوُلدوز ييخما

«دان اوُلدوزو ايستر چيخا، گوًز يالواري، چيخما»

«اوْ چيخماسادا، اوُلدوزومون يوْخدو چيخاري»

كئچميش گئجه ياري، دمه ـ دمدير، بوْزارار صوٍبح
ايندي سوًكولر، دان يئري، بيردن قيزارار صوٍبح

بوُ غناق گئجه‌ني، سالميش آياقدان آپارار صوٍبح

«گلمز تانيرام بختيمي، ايندي آغارار صوٍبح»

«قاش بئيله آغارديقجا داها باشدا آغاري»

جانان اوٍره‌يينده، كي صفا اوْلمياجاغميش

عشق اهلينه جز جوْر و صفا اوْلمياجاغميش

بير عوًمر ياناركن‌ده، رها اوْلماياجاغميش

«عشقين كي قراريندا وفا اوْلمياجاغميش»

«بيلمم كي طبيعت نيه قوْيموش بوُ قراري»

فيكريمده دريب، دوٍزمه‌لريم ترسه توْخولدو

دان اوُلدوز چيخدي، گئجه آهسته يوْخ اوْلدو

صوٍبحون اوْ گوًزل آل شفقي قانلي اوْخ اوْلدو

«سانكي خوْروزون سوْن باني خنجردي سوْخولدو»

«سينه‌مده اوٍرك وارسا كسيب قيردي داماري»

دوُرما داهاگئت بسدير اوًزون بير بئله يوْرما
حسرتله دوُروب بوْينونو ساغدان ـ سوْلا، بوُرما

بير بئيله سيخيشديرما، اوٍرك قانيني سوْرما

«ريشخنديله قيرجاندي سحر سوًيله‌دي دوُرما»

«جان قوْرخوسو وار عشقين، اوُدوزدون بوُ قوُماري»

دوٍشدوم آرالي نازلي ياريمدان، همي ائلدن

بوُ گوًزله‌ييب ـ آختارمادا دوٍشدوم، داها ديلدن

كئچدي نه يامان آيلاريم آيدان، ايليم ايلدن

«اوْلدوم قره گوٍن آيريلالي، اوْ ساري تئلدن»

«بوُنجا قره گوٍنلردي ائدن رنگيمي ساري»

صئيد ائتمه‌يه زوٍلفيه ازل دام يارالديب

سالميش توْرا آهسته چكيب ييغدي، دارالديب

خوْش گوٍنلريمي، يار منيم حسرتله قارالديب

«از بس مني يارپاق كيمي هيجرانلار سارالديب»

«باخسان اوًزونه، سانكي قيزيل گوٍلدي قيزاري»

بيلمم نييه غم، غوٍصه ازلدن مني خوْشلار

گوًرجك مني هر كيمسه‌ده اوْلسا، اوْنو بوْشلار

خوْشلار نئجه آختارمادا گوًرجك دني قوُشلار؟

«گوًز ياشلاري هر يئردن آخارسا مني توُشلار»

«دريايه باخار، بللي‌دي، چايلارين آخاري»

گوًرجك اوْ ساري تئللره، جان رشته‌سي هوًردوم

باشدان داها جان قئيديني آتديم، اوْنو گوًردوم

دوٍشدوم اوْنون آردينجا، شيرين عوًمرومو سوُردوم

«محراب شفقده اوًزومو سجده‌ده گوًردوم»

«قان ايچره غميم يوْخ، اوُزوم اوْلسون سنه ساري»

هيجرانيله عوًمروم بوٍتونو، اوْلدو، كئچك‌لي

سوًزلرده اوٍركلرده، چوْخو قالدي لجك‌لي

عوًمرو غميله، «يالقيز»ين اوْلدو، كوًچه‌جك‌لي

«عشقي واريدي «شهريار»ين گوٍللو، چيچكلي»

«افسوُس قضا ووُردي، خزان اوْلدو باهاري»

گل ...
ايل‌لر بوْيو من يوْللاريوي گوًزله‌ميشم گل

سالميش يوْلووا بوُلدوزري، اوًزله‌ميشم گل

ديك ـ چوْققورو قالديرميشام آنجاق كي يوْل اوٍستن

غلطك‌له گريدر ساليبن دوٍزله‌ميشم گل

اوٍچ آي اوْ سوْيوق قارلي، قيروْولي قيشي سوْودوق

بير ـ بير سايالي گوٍنلريوي، يوٍزله‌ميشم گل

تنبل، چوْلاق ائشّك كيمي گوٍنلر يئرميردي

هئي تاپدالاييب اوْنباسينا بيزله‌ميشم گل

گل، گل سنه قوُربان كي آغير گوٍندو، بوُ گوٍنلر

بيلميرسن آخي من نئجه سن‌سيزله‌ميشم گل

سوًزلر چكيليبدير شيشه حاضيردي كباب تك

داييردي اوْجاق اوْدلاريني كوًزله‌ميشم گل
اَتلر پوُكاليب آغزيوا قوْي چئينمه‌ميش اوُد

ازبسكي ياتيرديب سوْغانا دوُزلاميشام گل

بوُ شعري «كمالي» بئله حددتله يازيردي:

«گل، گل دئيه‌لي يوْللاريوي گوًزله‌ميشم گل»

آغليردي يازاندا منه مجليسده اوْخوردو

حالين ده‌ييشيب، گوٍلدوروبن سوًزله‌ميشم گل

«يالقيز» چئويريب مطلبي چكدي سوًزو ميرتا

آنجاق دئدي گل يوْللاريوي ايزله‌‌ميشم گل
فلكين قوُرقوسو

بوُ نه قوُرقودوكي قوُردون آي فلك

قوْوان‌دا چاغيرير قاچان‌دا سني

بوُ قوْودو قاچدي‌دا ايشلره دوٍگون

سالان‌دا چاغيرير آچان‌دا سني

آختارير قوُش كيمي هره اوًز دنين

قوْنان‌دا چاغيرير اوُچان‌دا سني

سوْخولوب ميطباغا گيزلي‌جه تيخان

پيشيك‌ده چاغيرير سيچان‌دا سني

خلقي بير ـ بيرينين جانينا سالدين

ووُران‌دا چاغيرير... دا سني

سن كي يالقيز ائله آرخالانيرسان

«گئجه»ده چاغيرير «قوُچان»دا سني

يالقيز سالما جيغان ويغان

قيد جامين ويرديم داشا، يوْرقاني چكميشم باشا

قات ـ قاريشيق زمانه‌ده، فيجه‌لرم گلسم هوُشا

ايسته‌ميرم منده قانيم، ياخشي ـ پيسي باشدان باشا

حق سوًز دئين بوُ دوًوره‌ده، قالار سفيل و سرگردان

آييلماغا يوْخ خياليم، يالقيز سالما جيغان ويغان

بير يئرده‌كي مظلوُم اوًزو، راضي اوْلا ظاليم مينه

پيس ـ ياخشيني درك ائتمه‌يه، اوًز باشيني سوْخانينه

راحاتليغي ايستمه‌يه، نه اوًزونه، نه بيرينه

سن اوًزونو جيرماقليه، قانماز دوًنوب اوْلماز قانان

آييلماغا يوْخ خياليم، يالقيز سالما جيغان ويغان

بوُ قاريشيق زمانه‌ده، باخ يوْخدو نيازلارا

ذلت قانانلارين كي دي، كئف يئتيشيب قانمازلارا
آينا ـ داراقي وئرديلر كئچل‌لر ايله دازلارا

سوُموك آتين قاباقينه، وئريبلر ايتلره سامان

آييلماغا يوْخ خياليم، يالقيز سالما جيغان ويغان

زمان بوْيو گليب گئديب ايرشاد اوٍچوٍن نئچه سروُر

كئچميشده تانري گوًنده‌ريب يوٍزاييرمي دوًردمين پيغمبر

چاليشديلار دوٍزلمه‌دي اوًزون اشرف بيلن بشر

چوْخلو نصيحت ائتديلر اوْلار بوُ يوْلدا قوْيدو جان

آييلماغا يوْخ خياليم، يالقيز سالما جيغان ويغان

دوْققوزيوٍز ايل مدتينده، قيرخي كيشي، قيرخي آرواد

نوُح پيغمبر گئجه ـ گوٍندوز، زحمتيله ائتدي ايرشاد

بوُ يئتميش ايل‌ليك عوًمروده، نه قدر من چكيم فرياد

دئييب ـ دئييب اوْلوم دَلي، قارقايا سوًيله‌ييم طرلان

آييلماغا يوْخ خياليم، يالقيز سالما جيغان ويغان

لوٍطف ائله‌ييب اوُلو تانري، گوًيدن يئره گله اوًزو

گوًره بوُ كال بئيين‌لره مصلح‌لرين گيرمير سوًزو

بير بئله زيرت ـ پيرتيلا مين دَبيري يوْخدور دوُزو

اوْلوب ديني، ايماني پوُل، مارك و دوْلاريله توُمان

آييلماغا يوْخ خياليم، يالقيز سالما جيغان ويغان

بير مثل وار دئييبلر كي، هاچان چيخار تك الدن سس
پاپاقلارين يوْلوندا من، هاراي ساليم توُتسون عسس؟

سن قهوه‌لرده وئلله‌نيب، منيم يئريم اوْلسون قفس؟
من كئچيم جانلي قازيغا، سن داليمجا سوًيله دستان؟

آييلماغا يوْخ خياليم، يالقيز سالما جيغان ويغان

فايداسي يوْخ چيغيرماغين خالق گئدير دوُزا بالا

علم و هنر ياددان چيخيب گئدير توْپا، بالا، بالا

چوْخونو شوُتله بير تيره، گاهدان بيرين باسير قوْلا
ياتماق بوُ گوٍن قازاشلي‌دير، آييقليقدا واردير زيان

آييلماغا يوْخ خياليم، يالقيز سالما جيغان ويغان

بوْش يئرينه زوُغال چالما، باشون قوُيلا يوْرقانيوا

راحات ياتماق ايسته‌ييرسن، توْسباغا تك گير قينيوا

ائله‌بير سوًز سوًيلمه‌كي شاه‌بگيم دوٍشسون جانيوا

نازلا بير آز سن‌ده اوْنو، «نجاراوْغلو» سنه قوُربان

آييلماغا يوْخ خياليم، يالقيز سالما جيغان ويغان

قوُردون ايشي قالير قيامته؟

بير حيكايتدي شيرين شرح ائديرم من بيله‌نه

بيليرم خوْش گله‌جك، آغلايانا هم گوٍله‌نه

توٍلكو بير گوٍن دوْلانيردي آجينا چوًل بايري

گوًردو بير يئرده قوْيون قوُيروغو منّت يئيه‌نه

چوْخ باخيب ديقتيله گوًردو قوُرولموش تله وار

بوُ يئمك ياخشيدي لاكن منه يوْخ، بيلمه‌يه‌نه

دئدي سردار رشيده بوُ كي زيبنده دئييل

بير تيكه اَتدن اوًتور چوًللري سوُم ـ سوُم، سوُله‌نه

گل گئدك بوُردا ياخينليقدا، عجب ياغلي تيكه

من دوْيونجا يئميشم، سن‌ده يئه كوًنلون سئوه‌نه

آپاريب وئردي نيشان، گوًرجك همين قوُرد يوُمولوب

دوٍنيادا ايش بئله‌دير، هر بيله‌نه، بيلمه‌يه‌نه

تله شاققيلدادي قوُيروق آتيليب قوُرد توُتولوب

آلدانار پخمه‌لر البته فريلداق وئره‌نه

قوُيروغو توٍلكو يئيير، قوُرددا زاريلدير تله‌ده

قوُرد دئير اوًز، اوًزوٍنه باشيما كوٍللر اله‌نه

سوًيله‌دي: توٍلكو داداش من هاچان آزاد اوْلارام

يا منه قالدي آزادليق داها بيرده اوًلنه

ايشلرين عاقيبتين كيم بيليري، توٍلكو دئدي:

قوُرتولوش قالدي عم اوْغلو سنه صياد گله‌نه

سنده «يالقيز»، نه سوًزون واردي بالا ياز قزئته

نه ايشين بيلمه‌يه‌نيله، ائت اشاره بيله‌نه

باشيوين اييين وئرمه!

نه بيلير كيمسه نه‌دير ديبده بلاسي باشينين

يا نه‌دير عيبي گوًز اوٍستونده كمان تك قاشينين

بير پارا ناباب اليندن دوُرا كيم شيكوه ائده

بيلينَر اوْندا اوْنون وار نه بلاسي باشينين
وطن آواره‌سي اوْلموش جاني چوًللرده چيخار

من كيمي چوًل قوُشو اوْلموشسا بيابان داشينين

باش اَييرسن، ساتيليرسان نئجه بيگانه‌لره

فاش ائديرسن اوْلارا سيرريني قان قارداشينين

ياخشي يوْلداش اَله دوٍشمز، دوٍشه‌نين قدريني بيل

قيمتي چوْخدو اوْ قارداش كيمي بير يوْلداشينين

بوُ گوٍن ائل شاعيري‌نين گوًز ياشيني يوْخدو سيلن

آخان هر قطره‌سي جان قيمتينه گوًز ياشينين

«باشيوين وئرمه اييين» ائل آرا بير سوًزدو بوُدا

سن‌ده وئرمه ايييني ياغلي، كچل داز باشينين

فضوُلونون غزليندن استقبال
ائيله مستم جام غمدن، بيلميرم دوٍنيا، نه‌دير

سر نه‌دير، سامان نه‌دير، باشيمدا بوُ سئودا، نه‌دير

سانكي لوُل مستم ييخيلميش بير طرفده باش آخيب

آتميشام جان قئيديني باشدان، هله دوٍنيا، نه‌دير

بئيله بيلميرديم كي رسواي اوْلماغين معناسيني

اينديكي رسواي عشقم، دوُيموشام معنا، نه‌دير

دوٍشمه‌سن مئيدان مغناطيسِ عشقه، قيس تك

هاردان آنلارسان طيفيل، سن جذبه‌ي ليلا، نه‌دير

وامقين دستان عشقين بيلمه‌سن باشدان باشا

دوُيماسان عشقين گوٍجون كي، قوٍدرت عذرا، نه‌دير

ائتمه‌سن موُسا كيمي فرعونا عصيان، حق اوٍچون

دوٍشمه‌سن داغ ـ داشلارا درك ائتمه‌سن صحرا نه‌دير

اوْنظر ارني سئويله‌مه، تالن تراني، سس گله
لاالهي درك ائده‌نلر، آنلايار، الاّ، نه‌دير

قالماسان موُسا كيمي «يالقيز» اوْ چوًلده، بيلمه‌سن

وادي ايمن هارا يا جلوه‌ي سينا، نه‌دير

سندن آلديم اي «فضولي» شعريمين الهاميني

«ائيله مست جام عشقم، بيلميرم، صهبا، نه‌دير»

صابر ساياق، معجزواري

قوْرخوم بوُدور، اينسانليغي گوًزدن سالاركن خوار ائدم

باغدان قوْوام بوٍلبوللري، گوٍل هم‌نشينين خار ائدم

تازه سوًزوم يوْخدور دئيه‌م، گوًيلوم‌ده، ايستير زوْر دئيه‌م

شيرينه قانماز، شوُر دئيه‌م، حالين بوُ خلقين زار ائدم

تكجه ايشيم اوْلسون شوُعار، ذره شوُعوروم اوْلماسين

قارقا تكين قاره گئييب، هئي هاي ساليب قارقار ائدم

جاهيل كيمي هر يئرده من، بير بوًروم اوٍسته سوًكه‌نيب

مين يوْل دئيلميش سوًزلري، طوطي تكين تكرار ائدم

سانكي دَوه ياتديق يئري، كفلنميش آغزيم، ايشله‌يه

ساغدان، سوْلا، سوْلدان ساغا، هئي كوًشه‌ييب نوْشخوار ائدم

بير عده‌دار گوًزلر كيمي منده بوُ خلقه خوْر باخام

قانين بوُ خلقين شيشه‌يه توُتموش گوٍنون زينهار ائدم

هامي گركدير من كيمي فيكير ائتمه‌سه، تنگيشديريب آزار ائدم

دوًرد بير طرفدن زوْر گلديب، خلقي سيخام چيخسين سوُيو

بوُ نوًعيله گئن دوٍنياني، خلقين گوًزونده دار ائدم

آللاهين علمين، قدرتين اوُجسوز بوُجاقسيز خلقتين

علمي كوًكوندن من دانيب، حقي بوٍتون اينكار ائدم

دوُرسام پريشانليقلاري، شرح ائتمه‌يه گلمز باشا

حال اوْلسادا يوْخ فوٍرصتيم بوُ سوًزلري طوُمار ائدم
منده بوُ گوٍن بير شاعيرم، «يالقيز» وظيفه‌م‌دير گرك

«صابر» ساياق «معجز» واري ياتميشلاري بيدار ائدم

قاچيرام اينسان اَليندن

اوْلموشام  ديوانه عشقيندن نيگاريم، آن مني

عشقيده جاندان كئچن عاشيقلريندن سان مني

امتحان ائت بير كره، جانا سيناقدان چيخماسام

داشيمي بير يوْللوق آت، دوًن اصل ـ كوًكدن دان مني

قاچميشام ديوان اليندن چوًللرده ديوانه تك

اوًلمه‌سم‌ده اوًلدورر، آخيرده بوُ ديوان مني

چوْخ گيلايه‌م يوْخدو شئيطاندان مني آلداتمادا

هئچ زمان آلداتماييبدير، سيز كيمي تك شئيطان مني

قوْرخان اوًلسه گوٍنده مين يوْل، قوْرخمايان بير يوْل اوًلر

من اوًلومدن قوْرخمورام، هئي قوْرخودور قوْرخان مني

قاچميشام اينسان اليندن ياوارام حئيوانه من

تا كي اينسانين اليندن آلسين اوْ حئيوان مني

اوْلسا اينسانليق بئله، اينساندان حئيوان ياخشي‌دير

گوٍنده مين رنگه بوْيانسام، سانمايين اينسان مني

فيجّه‌لرديم اوْلماسايدي گر موُكافاتِ عمل

بوُ سوًزه وار اعتيقاديم، ساخلاييب ايمان مني

آرزوُسون قوْيدوم گوًزونده، نفسيمي اوًلدورموشم

اوْلموشام رسواي عالم، چوٍن توُتوبدور قان مني

يا آپاررام ائللري چاتديررام آخير حقّينه

يا ائدرلر حق يوْلوندا ائللره قوُربان مني

وار اوُميديم وصلينه بير گوٍن چاتام «يالقيز» يارين
يار دئييب اوًز باغرينا جان تك باسا، جانان مني

باخيش وار باخيش!!
قوْرخولو قانلي غيضيلي بير جوٍت اوْ گوًزكي سنده وار

بيرجه ايشاره ائيله‌جك، مينلري قان، توًكنده وار

باخجاغين ايري كيمسه‌يه، قالدي اوْنون كي، آللاها

چيخسين اوْ گوًزلرين سنين، اوْ نه باخيشدي سنده وار

رحمه نه گلدي بوْشلاييب، توُتدون عداوتين يوْلون

يوْخدور اصالتين سنين، نيفرت اوْدور سيننده وار

بيرجه اوْوج، كي دن يئره، سپجه‌يين قوُشلار ايلنير

رام اوْلورو، اوْ وحشي قوُش، سري نه‌دير كي دن‌ده وار

چوْخلو عقيق، دوُرّ وار، كاسدي، كدرليدير، ولي

صاف، دامارسيز ايسته‌سن، بئيله عقيق يمن‌ده وار

سن صاباح اعتيباريني گوًزله بوُ گوٍن، كي كوْرلاما

آبرو ايسته‌سن صاباح آختار آرا دوٍننده وار

اوْندان آدامليق اونمايين، مكتبي كي يئل ايسم‌دير

هر جوٍره يالتاق اوٍز دئسن، هر يئليله دوًننده وار

بير عوًمور آغلاديبديلار، گوٍلمه‌يه قوْيماييبديلار

قالدي بيزه گوٍلومسه‌مه، مرثيه‌خان اوًلنده وار

عقل ائدنده پاي ـ پوُلوش، دوٍشدو يامان قاپوُش قوپوش

بعضي‌سي قاپدي چوْخلوسون، چوْخ بيلن، آز بيلن‌ده وار

بير دانا، قور آتيلجاغين، «يالقيز» آليرسان اوْد، نه‌دن؟!

پوهره‌لي وولقان ائيليسن، سئويله‌نلر، سينه‌نده وار

پوُلسوز كيشي

پوُلسوز كيشي‌نين تواني اوْلماز

بير سوًز دئمه‌يه زباني اوْلماز

دوٍنيا دوْلوسو، صداقت اوْلسا

اينسان يئرينه، ساناني اوْلماز

پوُلدار آدامين بدنده قاني

پوُلسوز آداميندا قاني اوْلماز

بيگانه سايارلار، اقربالر

مجليسده اوْنون مكاني اوْلماز

گوًزدنده دوٍشر سالارلار الدن

الدن يازيغين توُتاني اوْلماز

يوُردوندا ياشار، غريبه‌لر تك

يوُردو، يوا، آشياني اوْلماز

آرواددا اوُشاقدا يان گزرل

آللاهدان اوًتور ساياني اوْلماز

بئش گوٍن مريض اوْلسا خسته ياتسا

بيچاره‌نين هئچ باخاني اوْلماز

گوٍل تك سارالار، سوُسوزلوقوندان

بوٍلبول كيمي نغمه‌خاني اوْلماز

باغدا قوُروموش آغاجا اوْخشار هئچ كيمسه‌يه سايه‌باني اوْلماز

لاكن وار اوْلسا، گل قوُلاق وئر

گوًرماقا گلر قالاني اوْلماز

گرچه اوْنون اوْلمايا، كمالي

لاكت سوًزونون يالاني اوْلماز

محكومدو بوُ دوٍنيادا عذابه

هر كس كي اوْنون قراني اوْلماز

قانوُن طبيعت حكم حقده

يوْخسا بئله بير تباني اوْلماز! ؟

هر يئرده كي روٍشوه سالدي ريشه

عدلين داليدا دوُراني اوْلماز

روٍشوه قاپوُدان كي واريد اوْلدو

حق ناطيقينين بياني اوْلماز

تئز پنجره‌دن قاچار عدالت

آردينجا قاچيب توُتاني اوْلماز

«يالقيز» سوًزو دادلي دوُزلو ياز آز

اوْلسا آجي سوًز، آلاني اوْلماز
دوْغرو عاشيق

اوٍركدن عاشيق اوْلان، فيكر ننگ و عار ائتمز

مدام اوْ يار دئيه‌ر، ذكر غير يار، ائتمز

يانار فراق اوْدونا، شيكوه ائيله‌مز ياردان

نه اينجيكر، نه بئزر، غمدن آه و زار ائتمز

ويصاله چاتماق اوٍچوٍن، آختارا يوْلون وصلين

ويصاله چاتماسادا، فيكر انتحار، ائتمز

قوْيار اوًز عاشيقينه، بير قاچاق يوْلو معشوق

تمام بَت بره‌ني باغلاييب، حيصار ائتمز

سني صبا، منيده گوًز ياشيم، لوْوا وئردي

كي سئوگي، سئوگي‌سينين سيررين آشكار ائتمز

اوْ ناشي اوْوچو مني، اوْولاييب كيچيك‌ليكده

كي ماهير اوْوچو اوْلان كوًرپه‌ني شيكار ائتمز

يقين علاج‌سيز آشار، اوًزگه‌نين دوُواريندان

كي چاره‌سيز بير آدام خوْف حبس و دار ائتمز

دئيرلر داردا قالان، چاره‌سيز كئچر جاندان

كي جانه دويموش آدام، هر نه ائتسه عار ائتمز

رقيب چكسه حيصار، يئتدّي موًهره‌لي ديوار

كمند آتيب آشارام، دام دوُواردا كار ائتمز

اوْ يار كي من تانيرام، ساليب بوُ عشق اوْدونا

كوٍل ائتمه‌يينجه مني، اوًزگه ايختيار ائتمز

سوْراخلاشيبدي گلر آختارار تاپار «يالقيز»

كوٍلون سپر باشينا، چوْخدا شرمسار ائتمز
عبرت

پاييزدا سوْلوب، اوْلسا پژمرده طبيعت

عارف بو طبيعتدن آلار بوْللوجا عبرت

عارفده اوْدور اوْلمازميش ذرّه منيت

اي كاش بشر بير دوٍشونوب عقله دوْلايدي

مينده بيريسي، چوْخ دئميرم عرف اوْلايدي

ياز فصلي يئنه جان تاپاجاقدير بو طبيعت

هر يئرده اوًزون گوًستره‌جك شانلي حقيقت

دوٍنيا اوْلاجاق عالم امكانيدا جنّت

هر بير گوًيَرنتي گوٍله آنجاق دوْلاجاقدير

اوٍز سئوديگي تك گوٍللر آچيب شاد اوْلاجاقدير

گوٍل آچمادي اينسانليغين افسرده باغيندا

گوًرسون اوًزونون گوٍل اوًزونو، شانلي چاغيندا

سوْلد. ساراليب ياندي قاليب گوٍل بوٍداغيندا

بوُ اوًلكه‌ده اينسانليق هاچان گوٍل آچاجاقدير

آزادليق، عدالت دوًشونه گوٍل ساچاجاقدير

حبيبيم

منه لوٍطف اوٍزيله باخسان، نه اوْلار سنه حبيبيم
كي گوًزل باخيشلاريندان منيم اوْلماييب نصيبيم

اگر عوًمرومون سوْنوندا اوْلا بير كره، نصيبيم

هامي درديمه دوادير، باخيشين گوًزل حبيبيم

مني فرقتين ساليبدير ائله درده يوْخ علاجي

دئميرم مگر كي وصلين مني توْخدادا، طبيبيم

گئجه‌لر قاپيندا دوُررام، صوٍبح اوْلونجا ياتمارام من
كي ديلنچيليك آديله، گله‌بيلمه‌سين، رقيبيم

نه ائديم كي «يالقيز»ام من دوًزه‌رم يوْخودو چاره

بوُ جفالرين حسابين، آلاجاق دقيق حسيبيم

يوْرقون عاشيق

اوُزاقدان گلميشدي يوْرقون بير عاشيق

سوًزونو سازيله دئدي، آغلادي:

يارين قاپوُسونو چالديم آچمادي.

اوْ دئييب آغلادي، اوٍرك داغلادي

آچدي پنجره‌ني قوْنشوسو، دئدي:

گئديبلر سفره دوًندو، باغلادي.
اوًتري بير باخيش

آچيرام تاريخي باشدان اوْخورام

كي نه‌لر باشينا گلميش بشرين

جوُمورام فيكره ديندن اوُيورام

اوْخورام خئير عملين شر اثرين

ايزليرم سئيريني آدم بابادان

اوٍز وئريب دوُنيادا چوْخ واقعه‌لر

يازيلان تاريخه باشدان باشا باخ

قتل و غارتدي آجي فاجيعه‌لر

آزاراق يئرده تبسّوٍم گوًرونور

اوْدا بوُ دوُزسوز حياتين دوُزودور

يوْخسا باشدان باشاسي غمدي كدر

بوُ حياتين لاپ اوْ خاليص اوًزودور

بير به بير شرح و بيان ائتسم اوْنو

چوْخ مفصّلدي حيكايت چوْخ اوْلار

من‌ده تيكرار ائله‌سم بيرده اوْنو

تاريخين تيكراري بير تاريخ اوْلار

نه زوهاكلار كي ايلاه، چينينده

آدي اوْلموش آدام حئيوانليق ائديب

ديري قالماقدان اوًتور گوٍنده وئريب

ايكي نورسته‌ني قوُربانليق ائديب

نه فرعوُنلار تاپيليب، دوٍنياده
ظوُلموله، حوًكم سوُروب، شاهليق ائديب

اوًزو اوْلموش بشر اوًز عصرينده

مظلوُم اينسانلارا آلاهليق ائديب

سينما پرده‌سي تك، صحنه‌لري

سوٍرعتيله نظريمدن، سوْوشور

اوْخودوقجا، اوْ آغير فيتنه‌لري

گوًره‌گين اوْرتاسي ضربدن قوْووُشور

ظوٍلم اوْلوب حدسيز، حساب‌سيز بشره

ايندي اوْندان چوْخ اوْلور سوًز يوْخدور

سوًز ولي بوُرداديكي ايندي‌يه‌دك

دوٍز چوْخ آزدير ائله‌بيل دوٍز يوْخدور

چاتيرام سوٍرعتيله، عصريميزه
عصر اينترنته، قرن آتوُما

بوُ تمدوٍنله، بوُ علميله يئنه

زوْر دئينلر، ال آتيرلار باتوُما

يئنه بير عيده اودوخموش اوًژ تك
ايسته‌يير دوٍنياني دوًرد اللي دوُتا

اوْ كئچنلر بشييريبدير، يئتسه‌ده

بوُنلار ايستركي بوٍتون چي ـ چي اوْدا

بوُ عدالت بوُ آزادليق آدي‌دا

تله‌دير، توْولامادير بير دامدير

بوُ قدر جهل اوْدونا، يانماغيلا

بيشمه‌ييبدير هله اينسان خامدير

آز زاماندا نه چوْخ ايشلر گوًردوك

عقله گلمز بلالار گلدي، باشا

بوٍتون ايسته‌كلريميز اوْلدو هاوا

اوْخوموز گوًر نه يامان دَيدي داشا

خلق بير گوٍن چاتاجاق آرزوُسونا

يئر قوْوشسا گوًيه، گوًيلرده يئره

عم ايله كشف ائده‌جك هر نه كي وار

چيخاجاق خالق خلقت‌ده بره

اَزيلير، سوُرتولور حقلر آرادا

حقه‌ده آرخا دوُران، يالقيزدي

بوُراجان ساغ كي قاليب «يالقيز»دا

آللاهين ايسته‌گي دير، معجزدي

تاپماجا

ال بير اوْلوب ايكي ملك

هر بيرنده مين بير كلك

ويرينيخيرلار، الك فلك

تاپماجادير، تاپين گوًرك

گئجه، گوٍندوز، چاليشيرلار

فيكريميزه، ساريشيرلار

هانسي ديلده، دانيشيرلار

تاپماجادير، تاپين گوًرك

عوًمور بوْيو، سوًز يازيرلار

داييم بيزه، گوْر قازيرلار

نه ايتيرلر، نه آزيرلار

تاپماجادير، تاپين گوًرك

بيري قره، بير آغدير

بير دره، بيري داغدير

بير چوًللوك، بيري باغدير

تاپماجادير، تاپين گوًرك

نه اتلري، نه قانلاري

بللي ده‌ييل، مكانلاري

ايشله‌يير هي، توُكانلاري

تاپماجادير، تاپين گوًرك

آييليرسا كيم، يوُخودان

قوْرخودورلار، تئز خوخودان

بيزي اوْلاردي، قوْرخودان

تاپماجادير، تاپين گوًرك

اگله‌شيبلر، چيگنيميزده

يئر ائديبلر، بئينيميزده

دوْلانيرلار، ذهنيميزده

تاپماجادير، تاپين گوًرك

كيم اوْلارا، اينامي وار

ايناديران، كلامي وار

تاپا بيلسه، انعامي وار

عجائب زامان

علي، سن نه تكجه اينسان، عظمتلي بير جهان‌سان

اوْ كرانه‌سيز جهاندان، بيزه بير بوًيوك نيشان‌سان

يئر اوٍزونده يوْخدو مثلين، يازا بيلميرم كي وصفين

نه دئييم كي بيلميرم من، سن عجائب زامان‌سان

هله سن تانيلماييبسان، ائله‌كي تانيلماليدين

سن حقيقت عالميندن، بيزه حجّت عيان‌سان

سن اوْ ماوي صاف، گوًي تك دوْلوسان آي اوُلدوزيله

كي بوُ خلقتين گوًيونده، عظمتلي، كهكشان‌سان

هله كشف اوْلونماييبدير، كي نه‌لر وار، هيئتينده

كي ايشيقلي بير گوٍنش تك، بوُلو ايچره‌سن نهان‌سان

اوْ بشرسن حق يوْلوندا، الين اوُزدون هر نه‌ييندن

هامييا تعلوُقون وار، سن امام هر زامان‌سان

سني‌ده بير عيدّه جاهيل، زامانيندا تكفير ائتدي

يئكه شئخلرين ايلندن بيليرم كي باغري قان‌سان

سني درك ائده‌نمه‌ييبلر عصبي، جيجيكلي شئخلر
كي ووُروبلا مارك توًهمت علي دوٍشمن قرآن‌سان

علي داستان عوًمرون ائله غوٍصه، غملي داستان‌سان

داها بوُردا ساخلا «يالقيز» غمي باشقا بير مجاله

كي بوُ گوٍن غديرخم دوُر بيلرم كي شادمان‌سان

بيرين اوًزونه، بيرين خلقه

بير اليمده قلم بير الده كاغاذ

خياليم بوْيلانير صندلدن ميزدن

ايستيرم بير آزجا گيلئي‌ليك ائدم

آجيغيز گلسه‌ده آميرزه سيزدن

بوُ نه بير كلكدير آي ايكي كلك

بوُ خلقه قوُربسوز ايكيزده يوْخسوز

ائللر آج سوُسوزدور سيزين سوًزلره

سيزده ائل غميندن يئييب‌سيز توْخسوز

بوُ نه جوٍر يازماق‌دير نه ته‌هر دئمك

گاه نالا ووُرورسوز گاهدان داميخا

ايسته‌ديز قزئتي گوٍللنديره‌سيز

گوٍللنديره‌نمه‌ديز !! چكيب‌سيز...

بوُ نه جوٍر خوْركدير بيشيرديز بيزه

گاه دوُزو چوْخ اوْلور گاهدندا دوُزسوز

اغزيمدا تيكه بوًيويور قالير

آتماق‌دا اوْلمايير اوُدماقدا سوًزسوز

چكيلين قيراغا، بوْشلايين ايشي

قوْيون كيمي ايش باجاران، ايشيني گوًرسون

بوُدا بير يوُخودور «خان آغا» گوًروب

خانين، يوُخوسون، خان گرك يوْرسون

آيريليق اوْدو
يانيرام آتش فراغيندا

گزيرم وصلينين سوْراغيندا

نه دئييم آي اوْغول گئدن گوٍندن

من نه‌لر چكميشم، فراغيندا

بير حالا دوٍشموشم كي دينديرمه

ياتميشام دردلرين قوُجاغيندا

گوًرمه‌ديم گوٍل اوُزون نه تئز سوْلدون

گوًزلريم قالدي گوٍل ياناغيندا

گوٍلشنيم ياز چاغي خزان اوْلدو

بوٍلبولوم اوًلدو گوٍل بوُداغيندا

گئتمه‌يين آي بالا گليم من‌ده

بير دايان آزجا يوْل قراغيندا

كي گليم بوُ يوْلا اوْلاق يوْلداش

آتاوين جان دوُروب دوْداغيندا

آتش حسرته يانير كوًز تك

كوٍل اوْلور، غملرين، اوْجاغيندا
توًكنيب آز قالير كي قوُرتولسون

عوًمرونون ياغيدا، چيراغيندا

بوُ فلك هاممييا، ايچديره‌جك

اوًلومون باده‌سين، چاناغيندا

گوًزلين هر زادي گوًزلدير

آغلاسا گوًيچك گوًزل آغلار، گوًزل گوًيچك گوٍلر

عقل و تدبير اوْينايان يئرده چالار گئرچك گوٍلر

آلقيش اوْلسون شمع‌كي جانانه، جان قوُربان ائدر

آغلايان حاليندادا، ناز ائيله‌ييب گوًيچك گوٍلر

آغلايان يئرلرده آغلا، گوٍلمه‌لي يئرلرده گوٍل

رسميدير توْي‌دا قارا تئل اوْينار، آغ بيرچك گوٍلر

بوُ نه‌دندير بيلميرم ياس مجليسينده سسلرين

آغلايانلار تئز كسر، تار دوٍنبه‌گي گوًرجك گوٍلر

«يالقيز»ين آغلار گوًزويله بير گوٍلرلي وار اوٍزو

گئتسه هر بير مجليسه يوْلداشلاري گوًرجك گوٍلر

الله جميل و يحب الجمال

آي نازلي گوًزل تانري كي ناز خلق ائله‌ييب‌سن
بوُ خيلقتي چوْخ عالي، تراز، خلق ائله‌ييب‌سن

بير ذره‌ده يوْخ عيبي، اوْ كي واردي گوًزلدير

ديقّتله كوًك ائتمكده‌ده، ساز خلق ائله‌ييب‌سن

پاييزي ياراتماقدا قيامت، قوْپاريبسان

عاريفلره بوُ فصلي، نياز خلق ائله‌ييب‌سن

قيش فصلي قوْي ايستيبداديلا حوًكمونو سوُرسون

آزادليق ايله قيشدان سوْرا ياز خلق ائله‌ييب‌سن

بوُندان گوًزل اوْلمازدي ياراتدين ياراشيقلي

يازدا نسيمي قيشدا اياز، خلق ائله‌ييب‌سن

هر ديلده سوًزون وار دئمه‌يه آي گوًزل آللاه

توٍركجه سوْغاني، فارسجا پياز خلق ائله‌ييب‌سن

لاكين بشره نوْبه چاتاندا، حئييف اوْلسون

ديك چوققورا جوُنموش ناتاراز خلق ائله‌ييب‌سن
شئيطانلاري باخ دريا درينليكده، كلكده

دوٍز اينساني چوْخ ساده، داياز خلق ائله‌ييب‌سن
عقلين چوْخونو دين‌سيزه وئردين نييه يارب

ديندارلارا عقلين پايين آز خلق ائله‌ييب‌سن

قاتدين باشين ايستكلي‌لرين صوم و صلاته

موًمينلره بير بو‌للو ناماز خلق ائله‌ييب‌سن

صرف ائتديلر عوًمرون ياريسين دستاماز اوٍستده

كافرلري آزاد بئناماز خلق ائله‌ييب‌سن

بير عيده‌ني آي تك اوٍزو، خرمن كيمي زوٍلفو
بير عيده‌ني توٍكسوز باشي داز خلق ائله‌ييب‌سن

هر اوًلكه اوْلور فيتنه‌يه گاهدان ايكي جانلي
داييم گوًزل ايراني بوغاز ائله‌ييب‌سن

حيكمت نه‌دي كي يوْخ سوُال حيكمتدن ايلاهي

هاردا بوُ يازيق خلقي مجاز خلق ائله‌ييب‌سن
عاشيقلريوين رقيبين بوْينونو قاز خلق ائله‌ييب‌سن

بير عيده سئوير قافيه‌سيز شعرده سربست

من «يالقيز»يدا قافيه‌ساز خلق ائله‌ييب‌سن

اوًلكه‌ميز آباد، ائللر آزاد ياشاسين

ايذن وئرديز منه، بوُ بزم موُُباركده دوُرام

ييغام ايستكلي‌لري، باشيما اگلنجه قوُرام
اوٍرگيمده قوُرولان سوًز سازينا زخمه ووُرام

بوُدور، اوّلده سوًزوم، اوًلكه‌ميز آباد ياشاسين

ياشاسين ائللريميز، هر زامان آزاد ياشاسين

بيرده آرزوُم بوُدور ائللركي سلامت قالاسيز

اوًز، حياتيزدا، چاتيب آرزولارا كام الاسيز

توْي اوْلا، شنليك ائديب اوْيناياسيز ال چلاسيز

چاليشيب اوًلكه‌ده شنليك يارادان شاد ياشاسين

بير عوًمور شادليغيلا آغزي دوْلو، داد ياشاسين

اوُمودوم واردي اوُزون عوْمر سوٍره بئي‌له گلين

سيخالار بير بيرينين صيدق و صفا ايله الين

تاپالار هر ايكي‌سي، سيرّ حياتيندا، ديلين

بيري شيرين كيمي اوْلموش، بيري فرهاد ياشاسين

ياشاسين نازلي گلين، گوٍل كيمي داماد ياشاسين

آتالارلا آنالار، خان باجيلار، قارداشلار

عمي‌لرله دايي‌لار، چوْخ صفالي يوْلداشلار

يئني يئتميش بوُ جوانلار، قوْجامان آغ باشلار

مطلبي درك ائدن آنلاقلي ار ـ آرواد ياشاسين

بسله‌ين اوًلكه‌سينه قهرمان اوًولاد ياشاسين

آقئيين‌لر گوٍله‌لر، همده قايين خاتوُنلار

سوٍرمه‌سين حكم اوٍركلرده سيزه آلتونلار

چوْخدا آلداتمايا، خزدن تيكيلن پالتونلار

هر سوًزو بير سوًز ائديب ائتمه‌ين ايراد ياشاسين

دوٍنيادا صوٍلح سئوه‌رلر، گوًروم آزاد ياشاسين

سئوينه قايناتالار، قاينانالار، بالديزلار

عمه‌لر خالالار، غم يئمه‌سين يالقيزلار

دوْلانير ـ بَي ـ گلينين باشينا آي ـ اوُلدوزلار

بو طبيعتده يارانميش گوًزل هر زاد ياشاسين

آللاهين ائيله‌ين هر حالدا آدين ياد، ياشاسين

منده بوُيام

ايستيرم هر زادي ديقّتله دويام

تملين بيلمه‌يين علم ايله قوْيام

دوْلانيب آختاريرام منليگيمي

من كيمم؟ كيمليگيمي ياخشي دويام

بوْيومون باخماسن آلچاق‌ليغينا

نه قدر فيكريوه گلديكجه، بويام

شانلي اوًز خاقيمين اوًتگ، ديلي‌يم

اسگي بير اوًلكه‌يه آد ـ سانلي سوُيام

دنيزه باغلي اوْ جوْشقون آرازام

آخيرام، پاسلي اوٍرك وارسا يوُيام

بير چايام خئيرينه خلقين آخيرام

دوُم دوُرو گوًز ياشي تك چايدا سوُيام

مني تانري ياراديب خلقه گوًزه‌م

يوْخسا خلق اوْلماميشام كي، گوًز اوُيام

ايچريمده اوًزومون، مرثيه‌دي

ائشيگيمده ولي بوُ خلقه، توْيام

ائليمي اوًلكه‌مي جان تك سئويرم

«يالقيز»ام ياخشي يا پيس منده بوُيام

اي شانه اوْ گيسوي پريشانه دوْلاشما

اي جان حذر ائت گئتمه اوْ جانانه دوْلاشما

بيچاره ساغين آتش سوُزانه دوْلاشما

يان‌دوُر كي چكر كامه اوْ ثُعبانه دوْلاشما

« اي شانه اوْ گيسوي پريشانه دوْلاشما

جان رشته‌سي وار اوْردا چكيل يانه دوْلاشما»

كوُيوندا گئديب اوْلما اسير، عوًمرونو يوْرما

حسرتله دوُروب باخما اوٍرك قانيني سوْرما

بي‌جا يئره هئي بوْينونو ساغه سوْلا بوُرما

«اي زوٍلف سيه دايره خاليد دوُرما

كافر بالاسي نقطه ايمانه دوْلاشما

اي خال خيال عاشيق، سن اوْ جانانه‌دن ال چك

گئتمه كي دوٍشرسن توْرونا دانه‌دن ال چك

ائولر ييخان اوْ فيتنه، فتّانه‌دن ال چك

«ايخال، خيال لب جانانه‌دن ال چك

هندو بچه سرچشمه حئيوانه دوْلاشما»

گر حسن جماليندا دئسم اي مه تابان
اي آفت جان، يوْخدو سنه ذره‌جه نوٍقصان

اغماض ائله بير باخ منه‌ده جان سنه قوُربان

«اي غنچه نشكفته لعل لب جانان

اينصاف ائله سنده خط رئيحانه دوْلاشما»

خال و خطي سر خط وئريب واردير اليمده

دوٍشمز خط و خيالين سوًزو، داييم بوُ ديليمده

آيلار نئجه اوًتدو خبريم يوْخدو، ايليمده

«اي خط دئمه وا سر خط آزادي اليمده

باشين كسيلر سيب زنخدانه دوْلاشما»

يوْخ كيمسه‌ده معيار، اوْلا حسنوٍنه حاسيب

سوداي بو عشقينده سنين تك اوْلا كاسيب

اي سيب زنخ ايسته‌يه‌سن يئتمه‌سين آسيب

آرام اوْتو چوٍن گو خم چوگانه دوْلاشما»

«يالقيز» جان آتيب سنده اوْ جانانه يئتيشدين
اوْ زوٍلف پريشانه اوْلوب شانه يئتيشدين

«صرّاف» كيمي مرغ غزل‌خانه يئتيشدين

«صراف ائله كيم چاك گريبانه يئتيشدين

ياز قاش ايله گوًزدن داخي... تانه دوْلاشما»

محبّت اوْجاغي

«ميرزه» يازميش بير حديث عشقي وار

باشدا خلقه خيدمت ائتمك مشقي وار

شعر نو يازماقدا ماهير آدلي دير

سوًزلري چوْخ دوُزلودور چوْخ دادلي‌دير

باغبان شعرينده گوٍلشنلر گوٍلور

نرگيز و رعنا و سوسنلر، گوٍلور

شعريده احساسلي كاميل دير بوُ گوٍن

يازديغي اشعاره عاميل‌دير بوُ گوٍن

فرّي شعرينده صداقت آختارير

هم شيرينليك، هم ملاحت آختارير

خوْش بياندير، مهريباندير خوْش كلام
بامسمّا آدي واردير خوْش مرام

كوفر ائين ييخماقه طوُفان ايسته‌ير

طوُفان‌ين سبكينده ايمان ايسته‌ير

شوُر و شوُقيله سوًزون حيدر دئير

چوْخ گوًزل شعرينده معنا بيلديرَر

اقتدارلي دوْستومور عاريف حزين

چوْخ يازار هر سبكيده، عالي، ميتن

حسني‌دن واردي بير غملي اثر

خرمن جانه سالار غمدن شرر

شعريلرده عيبي شاهد تئز بيلر

عارفانه عيبي سوًيلر، تئز گوٍلر

آرش آراميشدي طوُفاندان قاباق

بير اوْنون ميثلي تاپيلماز تا تاپاق

آختارارسان داغدا ـ داشدا وار نيشان

سئير ائدر داييم خيال‌لا ارغوان

شاعير خوْش ذوْق‌دور خسروشالي

سوًزلري دوٍزگون‌دو آيدين، قايدالي

هند سبكين ايزله‌ير چوْخدا روان

صائبي ائيلر تداعي كامران

ايلديرم سانكي بوُلودلاردير شاخير

سينه‌سيندن سئل كيمي سوًزلر آخير

چوْخ آخاردير طبعي جوْشغوندور شفق

چوْخلاريندان سوًزلري آلميش سبق

قوٍدرتي وار چوْخ سوًزه يازسين جناس

كيمسه اوْلماز داي نصير ايله قياس

مرشد عاريف جوان، چوْخ دوُيغولو

قامتي تك واردي احساسلي اوُلو

توٍركو، فارسي فرشي سوًيلر خوش غزل

فارسيجا زيبا يازار، توٍركو گوًزل

تاريخي تحقيق ائدركن، بي‌ريا

چوْخ دَرين ديقّتلي سرداري‌نيا

قهرمانلارين آدين افشا ائدر

ائللري كئچميش‌لرين اينشا ائدر
عين حالدا سربازدير

پاك اوٍركله اوًلكه‌ده جانبازدير

وار ايكي درويش بيري درويش پير

يازميش اول بئش جيلديده آثار خئير

بيرده بير درويش وار اوْندان جوان

شاعير خوْش ذوْق‌دور طبعي روان

گامك هر قاليبده اشعارين قوْشار

گاه آخار آرام، گاه سئل تك جوْشار

بير قوْجا شاعيرده وار اركاني‌دير

ايشله‌ين اينسان‌دي غيرت كاني‌دير

شكري ده شيرين بوُ گوٍن يازماقدادير

سوٍنبولِ عوًمرو دَنه دوْلماقدادير

شعريده مومن شريفدير راحيمي

عشقي اينسان عشقي، ايمان عاليمي

دوْستوم اوْلموشلارديلار بوُ گوٍن بوُلار

اوْلماديقلاريمدا واردير آيري‌لار

يوْخ بوُلار هئچ مينت ، بيزديلر

بوُ زاماندا ساكين تبريزديلر

دئينيمي كاشكي بو بيت ائتسين ادا

اوًلكه‌مه، هم ائللره جانيم فدا

كيمسه‌دن توْفيقين آللاه كسمه‌سين

غم يئلي بوُ اوًلكه‌ميزده اسمه‌سين

«يالقيز»ين ايماني واردير دوٍز سوًزه

ايستر ائتسين دوٍز سوًز ايله معجزه

واردي چوٍن دوٍز سوًزده حتماﱠ معجزه

اوًرتسه‌لر اوٍستون چيخار آخير اوٍزه

محبت اوْجاغي

بيرينجي بوًلوم

فيكيرده‌يديم بيردن ايلهام اوْلدو دوُر

بير اوْجاق بو محفيل عيرفاندا قوُر

ياتما شاعير قدّيوي دوُر ائت علم

ياز صداقتدن، اله دور آل قلم
قويما، فوت اوْلسون بوُ فوٍرصت دور يئيين

خلقه خيدمت ائتمه‌يه دور تئز گئيين

صيدقيله دوُر باغلا سن همّت بئلين

ياز آنا ديلده سوًزو بيلسين ائلين

بير اثر سندن‌ده قالسين خاطيره

ياد آپار دوْستلاردان اوْلسون تذكره

دوْستلارين احوالين اوًز حاليندا ياز

سعي قيل اوًز قوْل و اقواليندا ياز

ياز بوُ گوٍن بوُ شهريده كيملر يازير

ريشه‌سين جهلين قلم ايله قازير

كيم بوُ گوٍن آلچاقلارا يالتاقلانير

قوْوزانير كيم يا كي كيم آلچاقلانير

كيم گئدير اينسانليغين دوٍزگون يوْلون

بوُ يوْلون كيملر گئديرلر ساغ ـ سوْلون

كيم كيمي آلقيشلايير، بوُ شهريده

كيم باريش‌ميش خلقيله كيم قهريده چوْخ چاليش بوُ مطلب آيدي بلله‌نه

قوْيما ويجدانين غرض‌له ديلله‌نه

ياز، دوٍشونجن، آنلاغين قدرينده ياز

سانكي اوْلموش ياتميسان قبرينده، ياز

باشلا ياز آللاه آديله آدلارين

آدلاريندان دوْستلارين آل دادلارين

محبّت اوْجاغي
ايكينجي بوًلوم

وار بوُ گوٍن بو شهريده بير انجمن

انجمن اوُستادي‌دير بو پنج تن

عضو شورادير بوُ گوٍن بو بئش نفر

صاحب عوٍنوانديلار، صاحب‌نظر

حضرت اوُستاد شيدادير بيري

قدردانليق ائله‌مك واردير يئري

عابد شاعيرده اوُستاددير متين

ساخلايار شاعيرلرين چوْخ حوًرمتين

قوْجامان سلطاني‌دا اوُستاددير

سعديه اخلاشيدن چوْخ شاددير

شاعير و دوقتور پديده ياد اوْلا

نظمي‌ده اوُستاددير صاحيب‌نظر

توٍركو شعريندن ولي يوْخدور اثر

انجمن تشكيل تاپار هر هفته‌ده

هفته‌ده بير گوٍن اوْدا چرشنبه‌ده

ملك عرفان و غزلده، شهريار

دوْغرودان‌دا شهرياردير، شهريار

حاجي موسي‌دير هريسي ويجهه‌لي

شاعير و اوُتاددير خوْش لهجه‌لي

چوٍن پريشان شعريده بير هنگدير

سانكي من سربازه‌م اوْ سرهنك‌دير

دورّده‌ن قيمتلي دير هر بير سوًزو

صاحيب ديوان‌دي چوٍن بارز اوًزو

بار الها ائيله رحمت، صابيره

بير عوًمور دوستاقدا قالميش شاعيره

ايلقاريندا آديني، ياد ائيله‌يك

روُحونو بير حمديله شاد ائيله‌يك

«حلاج اوْغلو بوُ ائله شانلي اوْغول

سوًز حكيمي، سوًزلري جنلي اوْغول
چوٍن سخا اوستاد شعر و سازدير

دوُيغولو شاعيرلره دمسازدير

جاودانه ائتدي ايتگين ويجهه‌سين

اوْنداكي يازدي محبّت نغمه‌سين

دوْستلارا ايلهام وئرَر شعرده موُغان

اوًلمه‌سين بير بئيله اينساني دوْغان

قهرماندير دوْغروداندا قهرمان

وار اوْنون منظومه‌سينده چوْخلو جان
شن باهاردير شانلي باغ توٍركو ديلي

گوٍل بوُداغيندا هريسلي بوُلبولي

داشقين اينسانليق باغيندا خوْش ياشير

جوْشقون عشقي دالغالانماقدان داشير

وار سليمان ثالث اوْغلو بو ائلين

بوُ ائلين دوٍزگوٍن يازار آديدين ديلين
پاكبازين چوْخ درين احساسي وار

شعري تك ده سئومه‌لي سيماسي وار

افتخاري شاعير دين‌داردير

مهربان اينسان‌دي خوْش رفتاردير

نجار اوْغلو ميلّتين دردين يازير

غير مبهم حالدا چوْخ آيدين يازير

محفله رونق وئرن شبگيردير

حق يوْلوندا ضد هر تزويردير
كوي عرفاندا بوُ گوٍن، شب‌خيزده

شوًهرتي مشهوردور، تبريزده

سمبل صدق و صداقتدير صديق

سوًزلري قيمتلي‌دير مثل عقيق

قائمي شاعيردي، خوْش ذوق و متين

خوش سلوكي آرتيريبدير حوًرمتين

شعريده مضموُن يارالداندير شكيب

چوْخ موًدبدير، موًقردير، نجيب

چوْخ يازار نافذده تضمين حافظه

واردير اوْندا ياخشي ذوق و حافظه

شعريني هجران يازار حمّاسه‌لي

ائللر عشقيله ديلي تلواسه‌لي

پيتداشيق مجنوُن

گوًرمه‌يه اوّلده ياري، الده بير زاد ايسته‌يير

بذل جان چوْخ ايسته‌مير، يار ارز آزاد ايسته‌يير

اشتهاسين ياريمين گوًسترمه يارب كيمسه‌يه

مئيلينين يوْخ واقتي، اوًژنك كونلو هر زاد ايسته‌يير

آزجاجيق، ناز ائتمه‌يه،نازلي نيگاريم، نازينا

هر نه واردير مال دوٍنيا، كل مازاد ايسته‌يير

ائل گوًلونده بير ناهار ميل ائتمه‌يه اوْ خوش خوره‌ك
بير يئكه هشترخان ايله قاز پريزاد ايسته‌يير

شيرين ايستير قازديرا فرهاده عشقين آرخيني

قازماغا دوٍنيادا بويوندا قازما، فرهاد ايسته‌يير
بير ايتي كسكين كولونگ ايستر گتيرسين آرخا سو

بستان اكديرسين اوٍركده، عشقين آباد ايسته‌يير

ايسته‌مير معشوقونون باشيندا، قوُش سالسين يوُوا

پيتلاشيق مجنونو يوْخ، چوْخ شاخ شمشاد ايسته‌يير

غنچه‌لنديرسين دوْداقلارين، يئله وئرسين تئلين

گزديره داغلاردا يايدا، تير، مرداد ايسته‌يير.

گئتسم، گلمه‌رم

ابرو، اوْد، سوُ، اوْلدولار يوْلداش

هر بيري بير يانا سفر ائتسين

دوْلانيب هر نه كي گوًروب، قاييديب

گلمه‌يين بيلديريب خبر ائتسين

اوْد دئدي: اوْنداكي هاوا سويويار

داغلار قار دوٍشن زامان گلرم

اوْلسا هر وقت آللو پيلوْودان يئي

يادلارا يار دوٍشن زامان گلرم

سوُ دئدي: من‌ده دوٍز يايين آراسي

قوْشولوب ميوه‌يه دوْلوب گلرم

قاريشيب قارپيزا، قوْهون، اوٍزومه

بال كيمي شيپ ـ شيرين اوْلوب گلرم

آبرو سوًيله‌ييب كي گئتسم من
قاييديب گلمه‌رم داها بوُيانا

بوُدور لاپ ياخشي‌سي يئريمدن من

ذرّه ترپنمه‌ييم بوُيان اوْيانا

دادا گئتسه
«ياور» دئمه‌رم «گامكه» بوْينوم دارا گئتسه
اوًز حقّيمي اوْندان دوُتوب آللام هارا گئتسه

حق آلماليدير بيل اوْنو وئرمزله سن اللش

آل حقيني بو يوْلدا باشيندا دارا گئتسه

ال چكمه‌رم آنجاق يخه‌سيندن اوْنو، بيلسين

قوُرتولسا اليمدن، اوْ قاچيب آلوارا گئتسه

چوٍن روزي اوْلوب، محتكرين چنگينه دوٍشسه،

دوٍز مأمور اوْلوب، كشف ائده‌رم آنبارا گئتسه

چيخميش آدي، سرباز كيمي، غائيبدي فراري

ساللام گيره دوًولت ساياقي، هر هارا گئتسه

مشهوُردي توُتار دوْوشاني، دوًولت آرا بئيله (آرابا)

گيزلنمك اوٍچوٍن داغ داشا قاچسا غارا گئدسه
منده اوْنو ميطباقدا، پيشيك تك، گيره ساللام

اوْلموشسا سيچان، لاپ سوْخولوب تالوارا گئتسه

شاعيرليگي، ايستركي اوْلا، هاممييا، محرز

فيكر ائيله‌مه‌سين جيب دوْلوسو پوُل پارا گئتسه؟

اگلنجه قوُربدور، وئره شاعيرلره، بير سور

اوْندان سوْرا آزاددي، چيخيب دار دارا گئتسه

بو نحويله موٍمكوندو كي، «گامك» اوْلا، «ياور»
بوُ آد قالا دوٍنياده، اوًزوندن سوْرا گئتسه

يوْخسا اوْنو بيلسين كي دوٍشوب بئينينه «يالقيز»

ال چكمييه‌جكدير، اوْ قاچيب بوُلغارا گئتسه

دوْلارا، ماركا، سئوالات ساتيرام

آي الان، پست و مقامات ساتيرام

چوْخ اوُجوز ملك و ولايات ساتيرام

دوْلارا، ماركا، سئوالات ساتيرام

پوُللويا رمزي علامات ساتيرام

اونيوسيته‌ده راحت ساتيرام

كيمسه‌نين واردي موُبايلي، ايمئيلي

اوْنلارين واردي بيلير رمز ديلي

هم ديلي وار اوْلارين همده پولي (پولو)

اوْنلارا گيزلي سئوالات ساتيرام

آي آلان پست و مقامات ساتيرام

پوللييا، وارلييا هر ياندا بوُ گوٍن

آزادام ساتماغا هر زاددا بوُ گوٍن

ساتيرام شيرين و فرهاددا بوُ گوٍن
آي آلان پست و مقامات ساتيرام
گيزليجه خلقه سئوالات ساتيرام

هر جوٍره مدرك آلان وارسا دئسين

پشت كنكوردا قالان وارسا دئسين

بو خبردن به خبر وارسا دئسين

آي آلان پست و مقامات ساتيرام

گيزليجه خلقه سئوالات ساتيرام

اوْلارين كي پولو واردير گيريشه

پولسوز هر زاددا گركدير، سوروشه

پست آختارمايا، گئتسين بير ايشه

ائيليرم خلقه عنايت ساتيرام

ائتميشم ايشده جسارت ساتيرام

پولسوزا سئوديگي يئر گئتمك حرام

پولوسوزا سئوديگي ائو تيكمك حرام

پولسوزا حتي نفس چكمك حرام

پولسوزا حتي نفس چكمك حرام

قورتولوش چاره، هلاكت ساتيرام

ميليون‌ياريم اضافه قيز!

ميليون‌ياريم اضافه قيز واريميز

لطف ائيله‌ييب بيزه اوْنو تاريميز

آمّا بيلسه ائوده بيزيم قاريميز

مني قوْيماز ائودن چيخام ائشيگه

آستانادا قوْيار مني كئشيگه

يازديم بوُنو شوُخلوق ايله گوٍله‌سيز

اوٍرگيمده بوُ درديمي بيله‌سيز

ايش گئچمه‌ميش ايشدن عقله گله‌سيز

بو موُشگوله، آنالارلا، آتالار

فيكرلسيب چاره يوْلو تاپالار

اوْغلان نعمت، قيزا دئير: حسنه

دئمه آللاه خلق ائله‌ييب بيزه نه؟
اضافه‌ني وئره‌رلر، نه وئره‌نه!

ائولنمگي ساده دوُتساز اره، نه

غئيره‌تلي بير اوْغلان اوْلسون اَره نه

چيخدي قوُز اوٍستدن قوُزوموز

ساقي بير جام سو گتير سنله آچيقدير اوُزوموز

سن‌ده قوْي‌ما يئره دوٍشسون آغيز آچديق سوًزوموز

درد آليب اوْنباسي اوٍستونده ائله چيرپدي، يئره

لاپ اوْ يوٍنگول واريسي، ديبدن اوْلوب اون بوزوموز

گوٌپسه‌ييب غم يئره از بس باسيب آلتيندا، دوًيوب

كوًپوشوب اوز گوًزوموز، هئچ يئري گوًرمور گوًزوموز

سالدي قيمتدن آي اوْغلان ائله دوًوران بيزي كي

دَگمه‌يير بير دوْلارا دوٍنيادا، دوًرد بئش يوٍزوموز

گئچه‌جكده  پوْزموز عالي، جيب اوْلسايديدا بوْش

ايندي هم جيبلريميز بوْشدو همي يوْخ پوْزوموز

بير مثل وار ائل آراسيندا دئيرلر بو سوًزو

قوُزوموز چوْخ آزيدير، چيخدي قوُز اوٍستدن قوُزموز

دوْنداريبلار ائله يخچال جهالتده، بيزي
نه قدر واردي بو استعمار آچيلماز بوُزوموز

نه قدر اسمه‌ده‌دير دوٍنيادا جهلين طوُفاني

اوٍستوموزدن هله گئتمز بو ظلالت توْزوموز

اَيري هر دوًووره‌ده آزاد دوْلانيب چكدي كئفين

قالدي تاريخ بوْيو دوْستاقلار ايچينده دوُزوموز

بيزي دوٍز سوًزلوغوموزدان يئمك اوْلموردو اوْ گوٍن

اينديده شوْرلوغوموزدانكي چوْخ اوْلموش دوُزوموز

سسي باتميش خوْروزوم بانلامايير، بانلاماسين

گئجه، گئتمكده‌دي چوٍن يوْلدا گلير گوٍندوزوموز

بيز گرك اوًزگه‌لري چوْخدا جانيم، دانلاماياق

باشلارا كوٍل اله‌ديك، اوًز اليميزله، اوًزوموز

گئتمه آي ساقي، دايان سن‌ده بيزي ترك ائله‌مه

اوًيره‌نيبدير سنه آنجاق كي يامان اوٍز، گوًزوموز
ساقليق ائيله‌مه آي ساقي گئديب، اوًزگه‌لره
اوًز باغيزدا گوًزه‌ليم هر جوٍره واردير اوٍزوموز

اوْلسا دوْستلوق آراسيندا يئكه بير مسئاه‌ميز

اوْنو قارداش وار حل ائيله‌يه‌رك اوًز بوًزوموز

شوٍكر اوْلا آللاها كي هئچ‌زاديميز، اوْلماسادا
قاماشان بير گوًزوموز وار، اوُتانان بير اوٍزوموز

سن‌ده ساقي بئله گل باشلاما بوُ «يالقيز» ايله

قوْيماياق گل آراميزدان چيخا بلكه سوًزوموز

